
Die Liedtexte 
 
ziaglhofgåssn 
 
Text & Musik: Fritz Messner 
 
24 häusa in da ziaglhofgåssn 
zwischn pulverturmbruckn & da åltn fabrik 
scheane & schiache voll lebn & valåssn 
24 häusa in da ziaglhofgåssn 
 
24 häusa in da ziaglhofgåssn 
hättn vi zan dazähln üba s lebn & de leit 
scheane & schiache valiab & valåssn 
voll freid & voll load in da ziaglhofgåssn 
 
fråg en wind 
ob a no de gånzn gschichtn kennt 
fråg bevor ålls mit da zeit vaschwind 
 
24 häusa in da ziaglhofgåssn 
långsåm blattlt da putz & de fensta werdnt blind   
24 häusa de mehran valåssn 
24 häusa in da ziaglhofgåssn 
 
fråg en wind 
ob a no de gånzn gschichtn kennt 
fråg bevor ålls in da zeit vaschwind 
 
 
 
ziaglhof partie 
 
Text & Musik: Fritz Messner 
 
nana naa na na nanaaa ….  
 
wo se de häusa in bodn einiduckn 
wo da wind durch de fenstastöck pfeift 
wo s koan asphalt gibt glei dreckige låckn 
wo di s lebn scho va kloa auf zuaschleift 

wo s dorf koa postkåchtnmotiv is 
genau da ghörn mir hi: 
mia sen de ziaglhof partie 
 
nana naa na na nanaaa ….  
 
wo se di nid mi n silbalöffe aufpappeln 
wo es lebn koa zuckaschleckn nid  is 
wo s d schoa friah lernst du muast di darappeln 
weil sunst haut da des lebn ins gfries 
wo jeder schaun muas wo r a bleib 
genau da ghörn mir hi: 
mia sen de ziaglhof partie 
 
mir sen de bestn kicker 
weil mir kennan de dreckigst tricks 
mir rennan schnell weil mia des gwohnt sen 
& mir scheißn ins nix: 
mia sen de ziaglhof partie 
 
nana naa na na nanaaa ….  
 
de obamårkta schaunt auf ins åba 
weil mia nid a so wia se sen       
de glabnt insaoach is a låba 
so is des ållweil schoa gwen 
nur in gsicht såg da des koana 
na na, des traunt se se ni 
mia sen de ziaglhof partie 
 
mir sen de bestn kicker 
weil mir kennan de dreckigst tricks 
mir rennan schnell weil mia des gwohnt sen 
& mir scheißn ins nix: 
mia sen de ziaglhof partie 
 
nana naa na na nanaaa …. (hey hey) … 
 
 
 
des is insa zeit 
 
Text & Musik: Fritz Messner 
 
des is insa zeit weil mir lebn heit 
& wir wollns wissen 
endlich is so weit                                                 
& insa lebn fangt richtig ån                            
des is insa zeit weil heit is heit 
auf morgn wird gschissn 
des is insa zeit & de varinnt so gach  
als wia da sand am strand 



von jesolo          
von jesolo 
 
min moped bis zan leuchtturm 
& i gspia di nachnt då                      
dei haut schmeckt sålzig 
& da wind waht wild durch deine håår       
& koana såg ins wia & was 
& koana schåfft ins an 
ålls va wås ma tramt håbn 
is auf oamal richtig wåhr 
     
des is insa zeit … 
 
a liachta stern vagliaht                                                  
auf seina roas zan horizont                                  
da foiaschein målnt gsichta 
um de schlåfsäck auf strand  
& es is gånz egal  
va wo du kimmst & wer du bist 
de gånze welt is offn  
& es lebn is a wia r a fest 
  
uuuuuuuuuuuuuuuuuuuuh 
 
des is insa zeit … 
 
 
happy peppi holiday 
 
Musik: Mathias & Fritz Messner, Franz Tannenberger 
 
 
disco77 
 
Text & Musik: Fritz Messner 
 
kreisky taus & friedrich peter 
raf & attentäter  
daddy cool pinocchio  
carter breshnew  muppet show 
biene maja am dam des 
elvis presley r.i.p. 
disco 77 
 
abba, smokie, boney m. 
bravo clerasil & creme 21 
dr. sommer 
bader-meinhof & lucona 
star wars e.t. travolta 
hotel california    
disco 77 



  
voyager fly me to the star 
voyager fly me to the star 
 
klaus & ferdl bundesheer 
punk & hustinettenbär 
kinski tatort sexskandal 
dalli dalli rosenthal 
mogadishu  plo  
rocky horror picture show 
disco 77 
 
voyager fly me to the star 
voyager fly me to the star 
disco 77 
 
 
 
bodnlos 
 
Text & Musik: Fritz Messner 
 
in deine augn find i  
was i schoa so lang gsuacht hå 
in deine augn da leuchtnt  
fårbn de i nid kenn 
in dera welt  i der i leb  
da is koa platz fi oan wia mi 
durch deine augn  
då geaht a weg woånderst hi 
 
& i fåll bodenlos 
& i fåll himmewächts 
& i fåll bodenlos 
in deine augn 
 
wånn i ba dir bin  
fållt de zeit in endlosschleifn 
& durch dei låchn  
wecht mei welt gach wieda r& 
& was i nåcha  gspia  
des is so tiaf & stårch als wia 
wånn i in deine augn vasinkn kunnt  
 
& i fåll bodenlos 
& i fåll himmewächts 
& i fåll bodenlos 
in deine augn 
 
 
loatang en himme 
 



Text & Musik: Fritz Messner 
 
wånn i mit dir tånz 
håt de welt gach koa gwicht mehr 
håt de ångst gach koa gsicht mehr 
gibts gach nur mehr ins zwoa  
& alloa dass i  di 
nachnt ba mir gspia 
baut a loatang in himme 
kimm mir steign no a trimme 
gånz egal wohins geaht 
 
denk nid an morgn  
weil des is no weit weg 
es kimmt ålls wia s kimmt 
aba hiatz  & heit  
zählt glei der augnblick 
 
du bist in mei lebn 
wia r a blitz aus m blåbn 
uvaseachns va obn 
schmeißt du mi aus da båhn  
& i kånn ma hiatz  a 
wånn i will de welt  
ohne di neama vistelln 
wer bin i ohne di gwen?     
wås kunnt sei ohne di? 
 
denk nid an morgn  
weil des is no weit weg 
es kimmt ålls wia s kimmt 
aba hiatz  & heit  
 
 
 
mauang aus glås 
 
Text & Musik: Fritz Messner 
 
bualei los zua was is såg 
du bist no so wüd & so jung 
baualei du rennst gegn de wänd  
trågst as hechz vor dir he auf da zung 
glabst du kannst de steang daglånga 
wånnst as nur fest gnuag willst 
bualei baualei täusch di nid 
denk nach va wo du går bist 
 
bualei de welt is nit so  
wia dei gliahntigs hechz des so gern hätt 
bualei de liab måcht oft blind                           
& de liab is da grund fi vi gfrett 



bualei huck he za mir nåchand vazähl i da wås 
zwischn ziaglhof & obamarkt   
då is a mauang aus glas 
zwischn ziaglhof & obamarkt   
då is a mauang aus glas 
  
i hå scho so vi zugschaut  
de sen degegnkråcht wia fliagn gegn de scheibn 
håbn nid kapiert wieso se gach  
am bodn liegn & neama dakräun  
des gspiel wecht nia oach gwinga  
der auf insra seitn steaht 
& i möcht nid dass dir genauso geaht 
 
aba bualei aba vielleicht is dei welt 
neama so wia de meine gwen is 
bualei vielleicht kriagnt de stürchastn  
mauern gach alle an riss  
vielleicht kånnst du de steang daglanga 
wann s d as nur fest gnuag willst 
bualei woaßt i gabat ålls 
so fest wünsch i da des 
 
 
 
auslågscheibn & stoa 
 
Text & Musik: Fritz Messner 
 
i pfeif auf de leit & auf wås se dazählnt  
I pfeif auf de heuchler wia se üba ins rednt 
i pfeif auf de schante & i pfeif auf n job 
i pfeif hiatz auf ålls & mia haun oafach åb 
 
i pfeif auf de richta & auf de paragraphn 
de oan sen zan biagn & de åndan zan kafn 
i pfeif auf dein vådang & sei gstopfte partie   
solang ma banånd sen mag kemma was will 
 
es lebn is wia r a auslågscheibn  
& i bin wia r a stoa 
i bin pfeilgråd auf meina båhn  
kånn nix dagegn toa     
 
wånns d glabst in deim lebn da låft alls in ach båhn 
& dass då a neama vi åndascht werdn kånn 
nåchand täuscht di gewaltig weil gach gschiehcht w&er    
es trifft di da blitz & du brinnst wia r a zunder 
 
i hätt ma nia denkt dass mir oamål da huckn 
vor ins geaht de sunn auf hinta ins brinnant bruckn  
ab hiatz gibs koa zruck mehr & koan kompromiss  



ab hiatz semma frei wås a ållweil des is 
 
es lebn is wia r a auslagscheibn  
& mia sen wia de stoa 
es kimmp ålls so wia s kema wecht  
dagegn kå neamd was toa 
 
da tank is fåst laa & de grenz is no weit 
in da zeitung da schreibnt se va bonnie & clyde 
i schau za dir umme & du låchst mi nur ån 
auf oamål is ålls so klår wia s nur sei kånn 
 
es lebn is wia r a auslagscheibn  
& mia sen wia de stoa 
es kimmp alls so wia s kema wecht  
dagegn kå neamd was toa 
 
es lebn is wia r a auslågscheibn  
& i bin wia r a stoa 
i fliag gråd in mei spiaglbild  
glei wechts an tuscha toa 
 
 
 
pfiat di gott & graa di nid 
 
Text: Fritz Messner, Musik: Mathias Messner & Reinhard Simbürger  
 
pfiat di gott & graa di nid 
ålls was i da wünschn kå  
des gib i da no mit 
auf dein weg 
den du geah muast 
weil des lebn hålt gråd so spielt 
pfiat di gott & graa di nid 
 
pfiat di gott & schau nid zruck 
& wånn s da r amål guat geaht  
nåchand trink amål an schluck 
auf des lebn  
auf den weg 
den mir mitnand gång sen a stuck  
pfiat di gott & schau nid zruck 
 
 
 
(a bissl wia) bonnie & clyde 
 
Text & Musik: Fritz Messner 
 
woaßt no in dem hoaßn summa 
es gånze dorf gegn ins alloa 



se håbnt ins ghetzt  
mir sen ins kålte wåssa gsprunga 
håbn glab mir sinkn wia de stoa 
 
åba mir sen ans ufa kema 
na na se håbnt ins nid dabogn  
wånns d dein teil van lebn willst 
nåchand muasst d an oafåch nehma 
des her i di heit no sågn 
 
& mir wårn neama zan dahåltn 
håbn ins den summa oafåch gebn 
håbn ganz genau so glebt  
& gliabt wia mir des wolltn 
im längstn summa va mein lebn 
 
åba schoa in hirbest bist du auf a internat ins auslånd kem  
koa wort koa briaf åls was d van bodn vaschluckt 
deine leit habn gsågt du hättst hiatz gånz an ånders lebn  
am ånfang hå i glab i wer varruckt 
 
irgendwånn da ha s nachand gschnallt des ganze is vabei 
dass du di in dein goldan käfig zwänga låsst 
& vielleicht ka si was stårchas går nid ewig sei 
weil was nid vagliaht oft gåch varrost 
 
hå heit a biddl va dir gfundn 
mit bleistift håst wås auffegschriebn 
des is schoa lång he  
du bist aus meim leben vaschwundn 
åba der summa der is bliebn 
 
kå wås du gschriebn hast neama lesn 
åba des gfühl is no in mir 
du bist an summa lang  
wås gånz wås bsundas gwesn 
& des vagiss i sicha nia 
 
& i dånk da fi den summa 
es håt mi koa minutn greut  
mir håbn trotz ållm no 
insa kuchzas glück dazwunga 
 
a bissl wia bonnie & clyde 

